
Hitza ekintza denean...

Antzerkia irakurketaren bitartekaritzan

Hamabost urte baino gehiago dira Galtzagorri elkarteak Haur eta Gazte Literaturako Irakurketa
Mintegia martxan jarri zuela. Haren barruan, urtero, tailer, hitzaldi edo ikastaro bat eskaintzen

die mintegiko parte-hartzaileei eta interesa duen beste edonori.

Aurtengo ikasturterako formazio saio berri bat antolatu dugu. Haur eta gazteentzako testu

dramatikoak eta antzerkia izango dira prestakuntza saio honen ardatza.

Horretarako, Idoia Gerefiu irakasle eta antzerkigilea eta Intza Alkain aktorea eta Haur eta Gazte
Literaturan aditua gonbidatu ditugu. Ikastaroaren muina honakoa izango da: antzerkiak haur eta
gazteak irakurketara hurbiltzeko eskaintzen dituen aukerak ezagutu, adinez adin haur eta
gazteekin landu daitezkeen praktikak aletu eta euskal haur eta gazte literaturako antzerki obrak

edo antzerkia egiteko baliatu daitezkeen testuak zukutzen ikastea.

LANDUKO DIREN GAIAK:

Honako edukiak eskainiko dituzte:

e Etapa ezberdinetan, haur eta gazteekin antzerkia egiteko oinarriak eta helburuak.
e Haur eta gazteekin antzerkia egiteko balia daitezkeen euskarazko testuen bibliografia
bat.

e Liburu horiek erabiliz egin daitezkeen bitartekaritza estrategiak.

METODOLOGIA:

Bi gonbidatuek elkarrekin eskainiko dute ikastaroa eta, batez ere, praktikoa izango da.
Lehenengo zatian antzerkiaren oinarriak eta helburuak eta adin esparru ezberdinetan haur eta

gazteekin antzerkia lantzeko erremintak eta gidalerroak azalduko dituzte. Ondoren, euskarazko

haur eta gazte literaturan argitaratutako antzerki testuen eta antzerkia lantzeko baliatu

daitezkeen testuen hautaketa bat aurkeztuko dute irakasleek. Izenburu horietako batzuetan

oinarritutako bitartekaritza estrategia praktikoak erakutsiko dituzte.

HIZLARIAK:

Intza Alkain aktore eta Haur Literatura aditua da. Haur
Hezkuntzan graduatua da EHUn. Arte eszenikoko ikasketak
burutu (AET) zituen eta Haur eta Gazte Literatura Masterra egin
zuen Bartzelonako Unibertsitate Autonomoan (UAB). Formol
Laborategia sortu zuen Edurne Azkarate eta Mikel
Ibargurenekin. Galtzagorri elkarteko gazteentzako egitasmoak
gidatu zituen eta bitartekarientzako lantegiak eskaini eskoletan.
Literatura aretoen sortze-prozesuetan parte hartzen du eta

haurrentzako saioak ere gidatzen ditu.

Idoia Gerefiu irakasle, antzerkigile eta ikerlaria da, Katiuska
antzerki taldearen sortzaile eta partaidea. Filosofia ikasketak
EHUn egin eta gero, antzerki ikerketari ekin zion eta
euskarazko XX. mendeko antzerkigintza izan du aztergai
hainbat lanetan, horien artean, Jarrai (1959-1968)
abangoardiako euskal teatroaren ikur doktore tesia aurkeztu
zuen Madrilen. Filosofiako eskolak emateaz gain, antzerki
irakasle eta tailer emaile lanetan ere aritu izan da hainbat
tokitan eta EHAZEren koordinatzailea izan zen elkartearen
hastapenetan. Mundua eta antzerkia euskaraz direla sinetsita,
haien handitasun eta txikitasun eremuak aztertzen eta

jorratzen darrai.

NON: San Telmo Museoko ekitaldi aretoan: Zuloaga plaza, 1, 20003, Donostia.

NOIZ: Urriaren 31, larunbata, 10:00etatik 14:00etara.

IZEN-EMATEA: |zen-emate orria beteta eta diru-sarrera egin izanaren ziurtagiria bidali behar da

urriaren 16a baino lehen administrazioa@ibbygaltzagorri.eus helbidera.

Kontu korronte zenbakia: ES87 3035 0242 68 2420002471

Gehienez 50 ikaslek parte har dezakete. Onarpena izen-emate ordenaren arabera egingo da.

- Galtzagorriko mintegiko kideentzat doan.

- Galtzagorriko bazkideak: 35 euro.

- Ez-bazkideak: 50 euro.

